
 

Chapuzas nas obras públicas e
despilfarro e mal uso de cartos públicos

Despilfarro:
Hai uns meses foille concedida ao noso Concello 
unha subvención de 70.000 € para a adquisición de 
mobiliario urbano, circustancia pola que nun feito 
sen precedentes, o Goberno do PP logrou situar á 
nosa vila nun dos primeiros postos do “ranking do 
“sector bancario”, imaxinámonos que os lectores 
son conscientes de que non nos estamos a referir a 
entidades financieiras, senón a esta imaxe              
 

O PP non defende os intereses 
de Pontedeume:
Xa en varias ocasións dende as bancadas do Grupo 
de Goberno optouse por antepoñer os intereses da 
Xunta do Sr. Feijoo, é dicir do PP, aos da nosa vila 
votando en contra de mocións presentadas no Pleno 
da Corporación contra medidas adoptadas dende a 
Xunta que perxudican ós intereses dos veciños e veci-
ñas de Pontedeume. 

É o caso da supresión do servizo do noitebus que 
tantas traxedias ten evitado nas estradas galegas as 
fins de semana e que afecta gravemente á hostelería 
eumesa nun momento de crise como o que estamos a 
vivir; a drástica reducción dun 72% das axudas para a 
rehabilitación de vivendas nos conxuntos históricos e 
no rural, pasando de 24.000 a 6.600 € para a rehabilit-
ación e de 30.000 a 8.800 € para a renovación. 

A isto hai que engadir a implantación do “canon da 
auga” polo que todos aqueles veciños que teñan un 
pozo ou unha traída particular deberán pagar á admin-
istración autonómica polo uso da mesma, unha 
medida totalmente inxusta, sobre todo para a xente do 
rural, que en moitos casos non dispón de traída pública 
polo que tivo que gastar os seus propios cartos para  
poder abastecerse.

Aceras de Boebre, 
retraso inxustificado:
Uns meses antes da chegada ao poder de Gabriel Torrente a Deputación Provincial aprobaba o Plan de 
Travesías que incluía a construcción das tan necesarias aceras na parroquia de Boebre, neste Plan esta-
blecíase a obriga do Concello de negociar a cesión dos terreos afectados con os veciños para poñer estes 
a disposición do ente provincial, feito que axilizaría enormemente os trámites para a pronta execución da 
obra, xa que de non facelo teríase que acudir á expropiación forzosa o que alongaría o proceso varios 
anos. 

Catro anos máis tarde nada se fixo dende o Goberno Municipal para levar esta actuación a bo porto; dedi-
cándose unicamente a entorpecer o proceso e a enganar aos veciños, aos que se lles chegou a asegurar 
(nas mesmas datas nas que a instancias da asociación veciñal técnicos da deputación estaban visitando 
a parroquia para marcar os terreos afectados) “que a obra non se ía facer porque os cartos foran desvia-
dos para outra actuación”. Tendo isto en conta, que escuras intencións terá o Sr. Alcalde e os seus concel-
leiros para querer que a Deputación non leve a cabo esta obra tan necesaria?

Chapuzas:
Denunciamos en reiteradas ocasións a ausencia do requerido seguimento 
das obras promovidas dende o Concello, alertando das graves con-
secuencias que iso conlevaría. Desgraciadamente e froito do desinterese 
amosado polo Goberno Municipal, o tempo dounos a razón. 
A continuación algúns exemplos das “chapuzas deste Goberno”:

Os continuos afundimentos nos camiños de Penelas e da Picha na parro-
quia de Ombre, a causa da defectuosa obra do saneamento (custo da 
obra.- 300.000 €) 

O levantamento e rotura das lousas da Corredoira das Virtudes tan só 
unha semana despois do remate da obra, situación que  se repetirá no 
futuro tal e como recoñeceu o propio Alcalde debido á deficiente colo-
cación do pavimento

A inutilización en varias parroquias dos rexistros do saneamento, soterra-
dos baixo o aglomerado 

O PP vende fume...

A proposta de construción dun aparcamento para 
vehículos soterrado de 110 prazas na zona de 
Ricardo Sánchez, na que se verían implicados 
terreos dun hotel, de dous institutos e do paseo 
marítimo, é un claro exemplo de que o papel todo o 
aguanta, xa que o único que se enviou á prensa é un 
simple plano sen estudo económico, atribuíndolle un 
custe de dous millóns de euros 

Se nos pareceu sorprendente que a presentación 
deste increíble proxecto a faga o Presidente de 
Portos de Galicia, Sr. Campana, (non sabiamos que 
Portos se adicase a construir ou promover aparca-
mentos en terreos alleos), a explicación atopámola 
na proximidade das eleccións municipais e no feito 
de que o Sr. Campana sexa o responsable electoral 
provincial do PP, polo que non ten reparos en pór o 
seu cargo institucional para a venda de fume elec-
toral, 
 
Pero o peor papel nesta opereta o leva o goberno 
municipal, que no seu papel de “palmeiros” ven de 
propoñer a xestión conxunta do novo aparcamento 
entre o Concello, os comerciantes e os hosteleiros, 
polo que xa se están a organizar turnos entre os 
nosos autónomos para atender a caixa e levantar a 
barreira.   

¿Que fixo o Goberno actual?
Estamos a rematar unha lexislatura caracterizada 
por unha forte inversión en obras públicas do 
Goberno estatal, a traves dos coñecidos “Plan E”  
, Ministerio de Fomento,... que fixeron posible as 
rotondas, o nova fachada marítima, rehabilitación 
de edificios públicos, rede de sumidoiros...

Fronte a este importante apoio externo, alleo a 
xestión do Goberno actual, atopámonos unha 
Administración Local que en vez de reforzar o 
estado de benestar da poboación eumesa reduce 
paulatinamente os servizos públicos e ademais 
demora, reduce ou elimina, as axudas municipais 
a asociacións culturais, deportivas, aos máis 
necesitados... 

Que melloras acadou coa súa xestión o Sr. 
Alcalde? 

Por qué en Cabanas conseguen acometidas para 
Vilar do Colo e aquí non quixeron xestionar o 
mesmo para Boebre e Centroña? Por qué en 
Cabanas abren unha escola con 40 prazas para 
Educ. Infantil e aquí con máis demanda 
negáronse a xestionar do mesmo xeito unha nova 
Escola Infantil?  

Queremos estar á cola da Comarca?

Pero esta circunstancia é máis grave se temos en 
conta que o prezo por unidade dos instalados na 
vila ronda os 630 €, máis de 100.000 pesetas cada 
banco!!!, fronte aos colocados nas parroquias, cun 
custo aproximado de 270 €. Este é o exemplo que 
mellor retrata a pésima xestión  de recursos do 
Goberno de Gabriel Torrente, quen ao mesmo 
tempo que malgastaba esta subvención, reducía 
nun 30% as axudas para adquisición  de material 
escolar ás familias eumesas, e só para aforrarlle ás 
arcas municipais  2.600 €, e dicir, o equivalente ao 
custo de catro bancos.


